6.a DIMANĈO DE ADVENTO
Dimanĉo de la Enkarniĝo
aŭ de la Dia Patrineco de la Beata Virgulino Maria

(Homilio de Mons. Giovanni Balconi, 18/12/2010)

Jesuo similas al la minejo el kiu oni povas eltiri tre multajn trezorojn.
Ju pli vi fosas, des pli vi trovas;
ju pli vi eniras en la galeriojn, 
des pli vi malkovras nepenseblajn vejnojn
el oro,

arĝento,

altvaloraj diamantoj.

La paĝo de Luko vin demandas:
ĉu vi estas spirite pretaj celebri la Kristnaskon?

La Virgulino Maria personigas la veran kredanton.

Kiam vi aŭdas la Vorton
kun fido forta
kaj kun koro atenta,
tiam okazas en ni la Enkarniĝo.
La Vorto reviviĝas en ni,
fariĝas vivo en ni,
nin preparas diri Jes al la Sinjoro.

Jen la motivo pro kio la pentristoj kutime pentras la Madonon 
okupitan legi la Sanktajn Skribojn en la domo de Nazareth.

La anonco de la anĝelo fariĝas en ŝi karno.

Sankta Bernardo skribas:
“Ĉu eble la Dio kaj la Sinjoro de la Anĝeloj ne estas maltime vokata kiel ŝia filo de la Virgulino Maria, kiam ŝi diras: Filo, kial ĉi tion vi faris?

Kiu el la anĝeloj povus tiamaniere interparoli?

La Sinjoro ŝin al si kununigis, ne nur laŭ sia volo, sed ankaŭ laŭ la karno, 
li naskis el sia substanco kaj el la substanco de la Virgulino unu Kriston, 
aŭ prefere li faris kun ŝi unu Kriston.

Jesuo estis tute de Dio kaj tute de la Virgulino: 
ne du filoj, sed unu filo de Dio kaj de la Virgulino.

Maria estas la libro skribita de la Sinjoro,
estas la paĝo blanka, sur kiu la Sinjoro gravuris ore sian evangelion,
estas la vaksa tableto, sur kiu la Sinjoro stampis siajn dezirojn,
estas la pentrita tabulo, kiun per sia mano Dio ikonografis.
Dio estas la ikonografisto: li pentris la ikonon de la tre sankta Virgulino.

Maria estas la disĉiplo kaj la instruistino.
Ŝi portas en si la Vorton kaj lin aŭdas;
tamen estas ĉi tiu, kiu ŝin donas kaj instruas,
tiamaniere, ke ĉiu povas sin meti al la lernejo de Jesuo.

Sanktan Petron oni metis en prizonon;
kaj, diras la legendo,
sciante, ke li devis morti,
petis plumon kaj paperon kaj skribis sian evangelion.
Poste li vokis karcergardiston, kiu tiutempe konvertiĝis,
kaj ĝin donis al li.
Al li, li rekomendis, ke ĝin li ne malfermu 
kaj ke li ĝin elmontru al neniu.
La disĉiplo estis tentata de la scivolemo.
Li pensis: tiamaniere mi estos la unua, kiu konos la veron.
Dumnokte al li sin montris Petro.
Li diris al li: vi devos vagi sur la tero, 
ĝis kiam mi donos al vi la signon por aperigi mian evangelion.
Kiam vi donos al mi la signon?
petis la disĉiplo.
Petro respondis: kiam estos lumo sufiĉa por kompreni la veron.
La legendo diras, ke la disĉiplo ankoraŭ vagas portante kun si la libron de Petro.

Mario Pomilio vokas ĝin la kvina evangelio.

Ĝi ne ekzistas,
sed ĝi estas la evangelio, kiu animas idee la aliajn kvar evangeliojn.
Iu vagis esperante ĝin trovi.
Unu sankta episkopo konis lin,
kaj, ĉar li estis lia amiko
kaj vidis lin maljuna kaj laca,
diris al li:
renkontu Jesuon Kriston
tiel vi trovos la kvinan evangelion

Interrilato mallarĝa


kaj nerompebla
rilatas nin al Jesuo.
Ni ne plu vivas de ni


kaj por ni.
Jesuo Kristo mem vivas en ni.

“Kiel estos tio?”
sin demandis la patrino Maria

Gabriel respondis: 
“La Sankta Spirito venos sur vin, 
kaj la potenco de la Plejaltulo superombros vin”

Pro la graco de la Sankta Spirito ni estas atingitaj de Jesuo.
Tiu, kiu interparolas je niaj vortoj, kaj en nia vivo estas li, Jesuo mem.

Ni estas vokataj kiel profetoj


kaj por interparoli pri Kristo.

Ni mem estas profetaĵo;
nia estaĵo estas atesto mistika.
Pro la Sankta Spirito kaj la graco ni estas samtempaj de Kristo;
ni plu ne estas en la kronologia tempo,
sed en la tempo de la graco,


de la sankteco.
Ni plu ne moviĝas rigardante la Χρόνος,
la kronologian tempon,
la kronometron,
sed la Χαιρός,
tio estas la tempo kaj la logiko de Dio.

La filozofo Kirkegaard eksplikas la koncepton de la samtempeco kun Kristo uzante ĉi tian imagon:
Tre granda ŝipo plugas oceanon.
Dum la pasaĝeroj amuziĝas en pluraj salonoj, 
la ŝipestro, sur la ponto, rigardas blankan punkton, aperantan ĉe la horizonto.
Kio ĝi estas?

La kristano rigardas ĉi tiun blankan punkton,
aperantan tie,


malproksime.
Li ne silentas,
li diras tion kion vidas ĉirkaŭ si,
li anoncas,
antaŭ-diras;
antaŭ-parolas,
antaŭ anoncas.

Jen nia profeta tasko.

La Virgulino, plena je Sankta Spirito,
fariĝas la patrino de Jesuo,
li naskiĝas en ŝi,
kaj ni kredantoj indikas

la destinadon,

la direkton,
la signifon de la historio.

Unu pasaĝero,
diras ankoraŭ Kirkegaard,
aliras sur la ŝipponton,
vidas la blankan punkton,

malproksiman,

malproksiman
kaj diras al ŝipestro:

Kio ĝi estas?
Kia estos la nokto?
Kiam ni renkontos la blankan punkton,
ĉu ni estos pretaj kanti kune kun la anĝeloj 
“la Vorto fariĝis karno kaj loĝis inter ni
- kaj sekve -
paco sur la tero por la homoj de bona volo”?

Ĉu ne ĉi tio estas la enkarniĝa logiko,
la klarvideco de tiu, kiu havas
ion novan,

belan,

grandan,

mirindan,
kion oni povas diri


kaj konfidi
al la homoj de bona volo?

